
Diffiniad
· O’r gair Groeg Kalos – da, i’w edmygu, gweddus;  bod yn deg, cyfiawn ac anrhydeddus.
· Mae gonestrwydd yn adlewyrchiad o’n cymeriad;  i Gristion, mae gonestrwydd hefyd yn adlewyrchiad o’u ffydd. Mae gonestrwydd yn golygu ffordd o fyw a siarad – bod yn eirwir, cyfrifol a dibynadwy.
Pwysigrwydd Gonestrwydd
· Mae cyflogwyr yn chwilio am weithwyr gonest; mae pobl yn chwilio am gymar gonest; mae athletwyr yn chwilio am gyd-gystadleuwyr gonest; mae pawb yn dymuno cymdogion a ffrindiau gonest.
·  Mae agwedd at onestrwydd cymeriad yn effeithio ar  bob agwedd o fywyd; preifat a chyhoeddus. 
Anonestrwydd
· Dweud celwydd; lladrata;  gor-ddweud; twyllo ; camarwain; camdystiolaeth; athrodi (slander); cario clecs di-sail;  godinebu. Mae anonestrwydd yn ymddygiad sy’n achosi poen a phryder i eraill.
Sail Gonestrwydd   
· Iesu Grist yw’r UN gwir (Ioan 14:6).
· Nid yw Duw yn dweud celwydd (Heb.6:18)
· Satan ( y diafol) yw gwraidd pob celwydd (Ioan 8:44)
Rhesymau  dros  fod y onest
· Mae pawb wedi dweud celwydd ar ryw adeg neu’i gilydd, ond eto ychydig yw’r rhai sy’n ystyried eu hunain yn anonest. Mae Duw yn casáu celwydd ac nid yw’n bosib i Dduw ddweud celwydd.
· Er mwyn i bobl ymddiried pethau mawr i ni, rhaid dangos ein bod yn onest ym mhopeth (Luc.16:10).
· Mae gonestrwydd cymeriad yn angenrheidiol er mwyn cael cydwybod glir (1 Tim.1:19).
· Mae dweud celwydd am eraill (camdystiolaeth) yn niweidiol a sarhaus.  Mae anudoniaeth (perjury) yn anghyfreithlon.
· Mae twyllo eraill yn eu brifo ac yn gallu gwneud bywyd yn anodd iddynt; mae Duw yn condemnio twyll.
· Mae peryglon mewn meddwl yn rhy uchel o’n hunan, a pheryglon hefyd mewn bod yn rhy galed hefo’n hunan. Rhaid cael cydbwysedd rhwng ein cryfderau a’n gwendidau.
· Mae godineb yn gallu difetha priodasau a theuluoedd; mae godineb fel arfer yn we eang o gelwydd a thwyll. Mae Duw yn casáu godineb (Mal.2:16).
Bendithion gonestrwydd 
· Bodlonrwydd (Heb.13:5); Swyddi cyfrifol (Act.6:3); llonydd i fyw bywydau da (1 Tim.2:2); Enw da.
Pryd i fod yn onest

· Wrth lenwi ffurflenni; wrth werthu car; os derbyniwn ormod o newid mewn siop; pan fyddwn yn torri rhywbeth; wrth roi  barn neu gyngor.
· BOB AMSER!
Sut i ddweud y gwir

· Mewn cariad, yn garedig (Eff.4:15).
Testunau Trafod

a) Ydy hi’n ddelach/bertach na fi? Sut mae dweud y gwir mewn cariad?

b) Yn eich barn chi a oes un math o anonestrwydd yn waeth na’r gweddill? Esboniwch eich ateb.

c) Mae pob swydd yn gofyn am onestrwydd: nodwch rai yn arbennig, ac esboniwch sut y gellid darganfod a yw rhywun yn anonest neu beidio.[image: image1][image: image2][image: image3][image: image4][image: image5][image: image6][image: image7][image: image8]
Gonestrwydd


Braslun o’r safbwynt Cristnogol























Noddwyd gan Ebeneser, Caerdydd (Cynllun Agape)

